
NORVA24 VEST AS AVD SLØVÅG Sakshandsamar:: 

Sløvågen 16 (JE) Toril Marie Mulen 
5960 Dalsøyra  
  

  

Inspeksjonsrapport  
Inspeksjon ved Norva24 Vest AS – komposteringsanlegg Stongneset, 
Sløvåg. Kontrollnummer: 2021.107.I.SFVL  
 
Kontaktpersonar ved inspeksjonen: 
Frå verksemda: 
Jostein Duesund 
Johny Birkeland  

Frå Statsforvaltaren i Vestland: 
Toril Marie Mulen  
Sissel Storebø 
Åsmund Skancke Karlsnes   

Resultat frå inspeksjonen 
Denne rapporten gjeld resultatet frå inspeksjon ved Norva24 Vest - komposteringsanlegg 
Stongneset, Sløvåg den 01.09.2021. Rapporten er å sjå på som endeleg dersom vi ikkje får 
tilbakemelding om faktiske feil innan to veker etter at rapporten er motteken. 
 
Statsforvaltaren i Vestland avdekka 2 avvik og ga ingen merknadar under inspeksjonen. 
 
Avvik: 

 Verksemda overheld ikkje alle krava i løyvet 
 Verksemda har manglar i internkontrollen 

 
Merknader: 

 Det vart ikkje gitt merknader under inspeksjonen. 
 
Avvika er nærare omtalte frå side 5 og utover i rapporten. Oppfølginga etter inspeksjonen er 
nærare omtalt på side 4. 
 

Elektronisk dokumentert godkjenning, utan underskrift 
 
                     Toril Marie Mulen   Sissel Storebø  
                         kontrollør                                                          seksjonsleiar 
                                                       
 

Sted: Vår ref.(oppgi ved svar):

Leikanger 2019/1779
Dato: Dykkar ref.:

11. oktober 2021 Jostein Duesund

Kopi til: 

 Gulen kommune 
 Mattilsynet 

 
 

 



Inspeksjonsrapport 2021.107.I.SFVL   Side 3 av 8 
Versjon 2021.03.09

1. Informasjon om den kontrollerte verksemda 
 
Ansvarleg eining 
Namn: NORVA24 VEST AS AVD SLØVÅG  

Organisasjonsnr.: 974157004  Eigd av: 971057440  

Bransjenr. (NACE-kode): 37.000 - Oppsamling og behandling av avløpsvann  

 
Kontrollert eining 
Namn:  Norva24 Vest - komposteringsanlegg Stongneset, 

Sløvåg 
Anleggsnr.:  4635.0012.01 

Kommune: Gulen  Fylke: Vestland  

Anleggsaktivitet: Biologisk behandling av org. avfall   

Løyve gitt: 20. februar 2019  Sist endra:   
 

2. Bakgrunn for inspeksjonen 
Inspeksjonen vart gjennomført for å kontrollere om gjeldande krav som er fastsette i eller 
med heimel i, vert overhaldne.  Inspeksjonen er ein del av Statsforvaltaren sitt risikobaserte 
industritilsyn for i år.   
 
Tilsynet vart gjennomført med heimel i forureiningslova § 48. 
 
Inspeksjonstema

 Internkontroll 
 Prosess og reinseutstyr 
 Utslepp til luft 
 Utslepp til vatn 

 Sediment og grunnforureining 
 Avfall  
 Kjemikal    

 
Rapporten gjeld avvik og merknader som vart avdekka under inspeksjonen. Han gir ingen 
fullstendig tilstandsvurdering av miljøarbeidet eller miljøstatusen til verksemda. 
 
Definisjonar 
Avvik: Manglande etterleving av krav fastsette i eller med heimel i lov. 
 
Merknad: Eit tilhøve som tilsynsetatane meiner det er naudsynt å peike på for å ivareta ytre 
miljø, men som ikkje er omfatta av definisjonen for avvik. 
 
Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til. Informasjon om verksemda og kommentarar til 
tema som vart tekne opp under inspeksjonen, men som ikkje vart klassifiserte som avvik 
eller merknader, kan også inngå her.  

3. Oppfølging etter inspeksjonen 
 

 Norva24 Vest AS - komposteringsanlegg Stongneset, Sløvåg (heretter forkorta til Norva24) 
pliktar å rette opp avvika som er omtalte i denne rapporten så snart som råd. For at 
Statsforvaltaren skal kunne avslutte saka, ber vi om at Norva24 innan 31. desember 2021 
sender ei skriftleg utgreiing som viser korleis avvika er retta og kva tiltak som er 
gjennomførte eller planlagde.  

 
Gjennomføringa av tiltaka kan bli følgd opp ved ny kontroll. 
  
Vi ber om at de stiler svarbrev eller e-post (sfvlpost@statsforvalteren.no) til Statsforvaltaren 
i Vestland v/Toril Marie Mulen. 

 
 
4. Varsel om tvangsmulkt for retting av avvik  
Statsforvaltaren varslar at vi vil gjere vedtak om tvangsmulkt (jf. forureiningslova § 73) 
dersom vi ikkje har motteke ei skriftleg stadfesting på at avvika er retta innan 31. desember 
2021. Tvangsmulkta vil kome til dersom vi ikkje har motteke stadfesting på at avvik er retta 
innan 3 veker etter at vedtaket om tvangsmulkt vart gjort. 
 
Ei eventuell tvangsmulkt vil vere eit eingongsbeløp på kr 50 000,-.  
 
De har høve til å kome med merknader til dette varselet. Eventuelle merknader må sendast 
til Statsforvaltaren i Vestland innan to veker etter at denne rapporten er motteken. 
 
 
5. Vedtak om gebyr  
Vi viser til informasjon og varsel om gebyrplikt som vart gitt til verksemda den 23. august 
2021.  Verksemder skal betale gebyr for kontrollar utførte av Statsforvaltaren i samsvar med 
§ 39-3 i forureiningsforskrifta. Gebyret skal dekke kostnader med førebuing, gjennomføring 
og oppfølging av kontrollen. Gebyrsatsar for kontroll av verksemder etter forureiningslova er 
fastsette i forureiningsforskrifta § 39-7. 
 
På bakgrunn av forventa ressursbruk må Norva24 betale eit gebyr på kr 27 100,-  for 
inspeksjonen, jf. forureiningsforskrifta § 39-7. Dette svarer til gebyrsats 2 for tilsyn av inntil 
ein dag. Miljødirektoratet vil sende dykk ein faktura for innbetaling til statskassa. 
Statsforvaltaren viser elles til forureiningsforskrifta kapittel 39 om innkrevjing av gebyr til 
statskassa. 
 
Klagerett 
Vedtaket om gebyr kan klagast på til Miljødirektoratet innan tre veker, jf. §§ 28 og 29 i 
forvaltningslova. Ein eventuell klage bør vere skriftleg grunngjeven og adressert til 
Miljødirektoratet, men han skal sendast via Statsforvaltaren i Vestland. Statsforvaltaren vil 
vurdere endring av vedtaket eller sende saka vidare til Miljødirektoratet for endeleg vedtak. 
Gebyret som er fastsett ovanfor, må likevel betalast inn. Dersom Miljødirektoratet tek 
klagen til følgje, vil for mykje innbetalt beløp bli refundert.  

6. Innsyn  
Denne rapporten vil vere offentleg tilgjengeleg via postjournalen til Statsforvaltaren i 
Vestland (jf. offentleglova).  
 
 
7. Avvik  
Vi fann følgjande avvik under inspeksjonen: 
 
Avvik 1 
Verksemda overheld ikkje alle krava i løyvet 
 
Avvik frå:  
Løyve til drift av avfallsanlegg etter forureiningslova for Norva24 Vest AS på Dalsøyra datert 
20.02.2019 punkt:  

 3.5 krav til tak og vegger 
 4.1 utslepp av avløpsvatn, inkludert forureina overvatn 
 4.4 reint overvatn 
 13.1 kartlegging av utslepp 
 13.2 utsleppskontroll 
 13.4 program for utsleppskontroll 

 
Kommentarar: 
Statsforvaltaren i Vestland gir løyve på visse vilkår. Løyvet til Norva24 er gitt med heimel i 
forureiningslova § 11, jf. § 16 og 29, og endra i medhald av § 18.  
 
Observasjonar:  
Punkt 3.5 Krav til tak og vegger 
Det står i løyvet at mottak og lagring før kompostering av organisk avfall skal uansett som eit 
minimum lagrast/gå føre seg under tak og skjerma for ver og vind.  
 
Under kontrollen vart det opplyst at mottak og tømming av septikslam frå bilane skjer 
utandørs i tippegrop før strø vert tilført. Denne praksisen er eit brot på vilkår 3.5 i løyvet.  
 
Punkt 4.1 Utslepp av avløpsvatn, inkludert forureina overvatn 
Det står i løyvet at utslepp til vatn frå avfallshandtering innandørs og under tak ikkje er 
tillete. Det står også at eventuell avrenning skal samlast opp og resirkulerast i prosessen.  
 
Under kontrollen såg vi at det er avrenning frå innandørs avfallshandtering. Det er heller 
ikkje oppsamling av avrenning frå innandørs avfallshandtering. Denne avrenninga går til 
slamutskiljaren med utslepp til Fensfjorden. Denne praksisen er eit brot på vilkår 4.1 i løyvet.  
 
I løyvet står det at alt forureina avløpsvatn utandørs skal samlast opp og førast til privat 
avløpsleidning som går via slamavskiljar før utslepp til Fensfjorden. Det står også i løyvet at 
forureina avløpsvatn skal passere ein kontrollkum tilrettelagt for mengdemåling og uttak av 

prøver. Det vart informert om under kontrollen at det ikkje er ein kontrollkum tilrettelagt for 
mengdemåling etter slamavskiljaren. Dette er eit brot på vilkår 4.1 i løyvet.  
 
Punkt 4.4 Reint overvatn 
I løyvet står det at reint overvatn skal førast vekk slik at dette ikkje kjem i kontakt med avfall. 
Under kontrollen kom det fram at alt av overflatevatn på anlegget med tett dekke, også 
takvatn, vert samla opp og går gjennom slamavskiljaren. Dette er eit brot på vilkår 4.4 i 
løyvet.  
 
Punkt 13.1 Kartlegging av utslepp 
I løyvet står det at verksemda systematisk skal kartlegge alle utslepp frå verksemda til luft og 
vatn. Det er særskilt krav til oversikt over overvatn og forureina avløpsvatn, inkludert 
vassmengder, eksisterande røyrsystem og grad av forureining. Verksemda har ikkje kartlagt 
alle utslepp frå verksemda til luft og vatn. Dette er eit brot på vilkår 13.1 i løyvet.  
 
Punkt 13.2 Utsleppskontroll 
I løyvet står det at målingar skal utførast slik at dei blir representative for verksemda sine 
faktiske utslepp. Når verksemda slepp på reint overflatevatn til slamavskiljaren vil ikkje 
målingane som vert utført vere representative for verksemda sine faktiske utslepp. Dette er 
eit brot på vilkår 13.2 i løyvet.  
 
Punkt 13.4 Program for utsleppskontroll  
Jamfør løyvet skal verksemda ha eit program for utsleppskontroll som inngår i verksemda sin 
dokumenterte internkontroll. I programmet skal verksemda gjere greie for dei kartlagde 
utsleppa, gjennomføringa av utsleppskontrollen og kvalitetssikring av målingane. Under 
kontrollen kom det fram at verksemda ikkje har eit måleprogram. Dette er eit brot på vilkår 
13.4 i løyvet.  
 
Avvik 2 
Verksemda har manglar i internkontrollen 
 
Avvik frå:  
Internkontrollforskrifta § 5, første ledd punkt 3 og 7 
 
Kommentarar: 
Medverknad - § 5 første ledd punkt 3 
Verksemda skal sørge for at arbeidstakarane medverkar slik at samla kunnskap og erfaring 
utnyttast.  
 
Rutinar og avvikssystem - § 5 første ledd punkt 7 
Verksemda skal iverksette rutinar for å avdekke, rette opp og forebygge brot på 
miljøregelverket. Rutinane må vere dokumentert slik at dei kan inngå i internkontrollen. 
Avviksregistrering er viktig for å hindre gjentaking av feil og manglar. Rutinar og 
avviksregistrering skal dokumenterast skriftleg. Rutinane skal sikre at vilkår i løyvet vert 
overhelde.  

Observasjonar:  
Under kontrollen kom det fram at internkontrollen til verksemda er utarbeidd av leiinga i 
verksemda utan medverknad frå arbeidstakarane og då går ein glipp av viktig kunnskap og 
erfaring.  
 
Under kontrollen kom det fram at reinsetårnet/ammoniakkscrubberen hadde vore ute av 
funksjon i vinter i ein kort periode avdi vatnet fraus. Dette vart praktisk handtert og fiksa, 
men det vart ikkje ført som eit avvik i verksemda sitt eige avvikssystem. Det er eit avvik og 
eit brot på internkontrollforskrifta § 5, første ledd punkt 7 å ikkje kunne dokumentere avvik 
skriftleg.   
 
Verksemda har ei rutine for at luftreinsinga fungerar, men den er ikkje skriftleg. Rutinar må 
kunne dokumenterast skriftleg. Det er eit avvik og brot på internkontrollforskrifta § 5, første 
ledd punkt 7 å ikkje kunne dokumentere ei rutine skriftleg.   
 
Verksemda har ikkje eit måleprogram, og dette er ikkje ført som eit avvik i verksemda sitt 
eige avvikssystem. Verksemda har avrenning frå innandørs avfallshandtering med utslepp til 
vatn. Dette er brot på løyvet og er ikkje ført som eit avvik. Det er eit avvik og brot på 
internkontrollforskrifta § 5, andre ledd punkt 7 å ikkje kunne dokumentere avvik skriftleg.   
 
 
8. Merknader 
Det vart ikkje gitt merknader under inspeksjonen. 
 
 
9. Andre forhold 
Verksemda har 29. juni 2021 søkt om endring av løyvet. Norva24 søkjer om auka mottak av 
organisk og uorganisk avfall frå 15 000 tonn til 25 000 tonn og auka mengde 
innblandingsmassar frå 10 000 tonn til 20 000 tonn. Høyringa er ferdig.  
 
Vi finn at det ikkje er hensiktsmessig å gje verksemda nytt løyve til å ta imot auka tonnasje 
når verksemda per no ikkje handterar vilkåra i eksisterande løyve. Vi stiller sakshandsaminga 
av nytt og utvida løyve i bero til verksemda tek stilling til korleis de vil lukke avvik 1 som er 
brot på eksisterande løyve.  
 
 
 
10. Dokumentunderlag 
Lovgrunnlaget for inspeksjonen var: 
 

 Lov om vern mot forurensninger og om avfall (forureiningslova) 
 Forskrift om begrensning av forurensning (forurensningsforskrifta) 
 Forskrift om gjenvinning og behandling av avfall (avfallsforskrifta) 
 Forskrift om systematisk helse-, miljø- og sikkerhetsarbeid i virksomheter 

(internkontrollforskrifta) 
 Løyve til verksemd etter forureiningslova frå Statsforvaltaren 

Framlagd dokumentasjon som vart nytta for å verifisere faktiske tilhøve:
 

 Risikovurdering datert 25.02.2008  revidert 17.12.2020 
 Prøveplan 
 Analyser av slam, kompost og sigevatn gjennomført av Eurofins 
 Prosedyre for risikokartlegging 
 Prosedyre for drift av kompostanlegg 

 
 
 
11. Informasjon til verksemda 
Regelverk som det vart informert om: 
 

 Lov om vern mot forurensninger og om avfall (forureiningslova) 
 Forskrift om begrensning av forurensning (forureiningsforskrifta) 
 Forskrift om gjenvinning og behandling av avfall (avfallsforskrifta) 
 Forskrift om systematisk helse-, miljø- og sikkerhetsarbeid i virksomheter 

(internkontrollforskriften) 
 
 


